
				ഈ താളിൽ തെറ്റുതിരുത്തൽ വായന നടന്നിരിക്കുന്നു
മൎക്കൊസ ൧൦. അ. ൧൦൭

<lg n="൧൨">യുന്നു ഭാൎയ്യയും തന്റെ ഭൎത്താവിനെ ഉപെക്ഷിക്കയും മറ്റൊ
രുത്തനാൽ വിവാഹം ചെയ്യപ്പെടുകയും ചെയ്താൽ അവളും വ്യഭി
ചാരം ചെയ്യുന്നു✱</lg>

<lg n="൧൩">പിന്നെ അവർ അവന്റെ അടുക്കൽ ചെറിയ പൈതങ്ങളെ
 അവൻ അവരെ തൊടുവാനായിട്ട കൊണ്ടുവന്നു എന്നാൽ ശിഷ്യ</lg><lg n="൧൪">ന്മാർ അവരെ കൊണ്ടുവന്നവരെ ശാസിച്ചു✱ എന്നാൽ യെശു അ
തിനെ കണ്ടാറെ നീരസ്സപ്പെട്ട അവരൊടു പറഞ്ഞു പൈതങ്ങളെ
 എന്റെ അടുക്കൽ വരുവാൻ വിടുവിൻ അവരെ വിരൊധിക്കയും
 അരുത എന്തുകൊണ്ടെന്നാൽ ഇപ്രകാരമുള്ളവരുടെ ആകുന്നു ദൈ</lg><lg n="൧൫">വത്തിന്റെ രാജ്യം✱ ഞാൻ സത്യമായിട്ട നിങ്ങളൊടു പറയുന്നു
 ആരെങ്കിലും ഒരു ചെറിയ പൈതൽ എന്നപൊലെ ദൈവത്തി
ന്റെ രാജ്യത്തെ കൈക്കൊള്ളുന്നില്ല എങ്കിൽ അവൻ അതിലെ</lg><lg n="൧൬">ക്ക കടക്കയില്ല✱ അവൻ അവരെ അണെച്ചുകൊണ്ട അവരുടെ
 മെൽ തന്റെ കൈകളെ വെച്ച അവരെ അനുഗ്രഹിക്കയും ചെയ്തു✱</lg>

<lg n="൧൭">പിന്നെ അവൻ വഴിയിൽ പുറപ്പെട്ടു ചെന്നപ്പൊൾ ഒരുത്തൻ
 ഓടി വന്ന അവന്റെ മുമ്പാക മുട്ടു കുത്തി അവനൊടു ചൊദിച്ചു
 ഉത്തമ ഗുരൊ നിത്യജീവനെ അനുഭവിപ്പാനായിട്ട ഞാൻ എന്ത</lg><lg n="൧൮"> ചെയ്യണം✱ എന്നാറെ യെശു അവനൊടു പറഞ്ഞു നീ എന്തി
ന എന്നെ ഉത്തമനെന്ന വിളിക്കുന്നു എകനാകുന്ന ദൈവം അല്ലാ</lg><lg n="൧൯">തെ ഒരുത്തനും ഉത്തമനില്ല✱ നീ കല്പനകളെ അറിയുന്നുവല്ലൊ
 നീ  വ്യഭിചാരം ചെയ്യരുത കുല ചെയ്യരുത മൊഷണം ചെയ്യരുത
 കള്ള സാക്ഷി പറയരുത വ്യാജം ചെയ്യരുത നിന്റെ പിതാവി</lg><lg n="൨൦">നെയും മാതാവിനെയും ബഹുമാനിക്ക✱ എന്നാറെ അവൻ ഉത്ത
രമായിട്ട അവനൊടു പറഞ്ഞു ഗുരൊ ഇവ ഒക്കയും ഞാൻ എന്റെ</lg><lg n="൨൧"> ബാല്യം മുതൽപ്രമാണിച്ചു വന്നു✱ അപ്പൊൾ യെശു അവനെ സൂക്ഷി
ച്ചുനൊക്കി അവനെ സ്നെഹിച്ച അവനൊടു പറഞ്ഞു ഒന്ന നിനക്ക കു
റവുണ്ട നീ പൊയി നിനക്കുള്ള സകല വസ്തുക്കളെയും വിറ്റ ദരിദ്ര
കാൎക്ക കൊടുക്ക എന്നാൽ നിനക്കു സൎഗ്ഗത്തിൽ നിക്ഷെപമുണ്ടാ
കും പിന്നെ വന്ന കുരിശിനെ എടുത്തുകൊണ്ട എന്നെ പിന്തുടൎന്നു</lg><lg n="൨൨"> കൊൾക✱ എന്നാറെ അവൻ ആ വചനത്തിങ്കൽ മനൊവെദ
നപ്പെട്ട ദുഃഖിച്ചുകൊണ്ടു പൊയിക്കളഞ്ഞു എന്തുകൊണ്ടെന്നാൽ അ</lg><lg n="൨൩">വന്ന വളരെ സമ്പത്തുക്കൾ ഉണ്ടായിരുന്നു✱ അപ്പൊൾ യെശു ചു
റ്റും നൊക്കി തന്റെ ശിഷ്യന്മാരൊടു പറഞ്ഞു ദ്രവ്യങ്ങളുള്ളവർ
 എത്ര പ്രയാസമായിട്ട ദൈവത്തിന്റെ രാജ്യത്തിങ്കലെക്ക കട</lg><lg n="൨൪">ക്കും✱ എന്നാറെ ശിഷ്യന്മാർ അവന്റെ വചനങ്ങളിൽ ആശൎയ്യ
പ്പെട്ടു എന്നാൽ യെശു പിന്നെയും ഉത്തരമായിട്ട അവരൊടു പറ
യുന്നു പൈതങ്ങളെ ദ്രവ്യങ്ങളിൽ ആശ്രയിച്ചിരിക്കുന്നവർ ദൈവ
ത്തിന്റെ രാജ്യത്തിലെക്ക കടക്കുന്നത എത്രയും പ്രയാസമായിട്ടു</lg><lg n="൨൫">ള്ളതാകുന്നു✱ ഒരു ധനവാൻ ദൈവത്തിന്റെ രാജ്യത്തിലെക്ക</lg>

